
 
 
 

ᐊᕐᕌᒍᑕᒫᖅ ᐅᓂᒃᑳᓕᐊᖓᑦ 2015-2016-ᒥᑦ 

ᓄᓇᕗᒻᒥᑦ ᐃᖅᑲᖅᑐᐃᔨᕋᓛᓕᕆᔨᑦ  

ᒪᓕᒐᓕᕆᔨᒃᑯᑦ   
 

 



ᐱᒋᐊᕐᓂᖓ  

ᓄᓇᓕᖕᓂᑦ ᐃᖅᑲᖅᑐᐃᔨᕋᓛᓕᕆᔨᑦ ᓄᓇᓕᖕᓂᖔᖅᑐᒥᑦ ᐃᑲᔪᖅᑐᖃᑦᑕᖅᐳᑦ ᐊᒻᒪ ᐱᕙᓪᓕᐊᑎᑦᑎᕙᒃᖢᑎᑦ 
ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᑦ ᑮᓇᐅᔭᖅᑎᒍᑦ, ᓄᓇᓕᖕᓂᖔᖅᑐᓂᑦ ᐱᕋᔭᒃᑕᐅᔪᓕᕆᔨᑦ ᐱᓕᕆᐊᒃᓴᖏᓐᓄᑦ.    

ᐃᓕᓴᕆᓗᒍ ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᐅᑎᑕᖃᒃᑲᓐᓂᕆᐊᖃᓂᖓᓂ, ᓄᓇᓕᖕᓂᑦ ᐊᖏᕈᑎᑖᓚᐅᖅᐳᑦ 
ᐃᑲᔫᓯᐊᓂ ᑲᓇᑕᐅᑉ ᒐᕙᒪᖓᓂ ᐊᑐᐊᒐᖃᕐᕕᐊᓂ ᐱᕋᔭᒃᑕᐅᕙᒃᑐᓄᑦ, ᐊᕐᕌᒍᓂ ᑕᓪᓕᒪᓂᕐ ᐊᖏᕈᑎᐅᓗᓂ (2011-
2016-ᒥᑦ). ᑮᓇᐅᔭᖅᑖᓚᐅᖅᐳᑦ ᐅᓄᖅᓯᒋᐊᖅᑕᐅᓗᑎᒃ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑏᑦ ᐊᑕᐅᓯᓚᐅᕋᓗᐊᖅᖢᓂ 
ᐱᖓᓱᖑᖅᖢᑎᑦ ᐃᖅᑲᓇᐃᔭᖅᑎᓄᑦ; ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎ, ᐱᕋᔭᒃᑕᐅᔪᓄᑦ ᐊᐅᓪᓚᖃᑦᑕᖅᑐᑦ ᐃᑲᔪᖅᑎ 
ᐊᒻᒪ ᐱᕋᔭᒃᑕᐅᕙᒃᑐᓄᑦ ᐸᖅᑭᔨ.  

 ᐱᓕᕆᐊᑕᓪᓗᐊᖑᓂᐊᖅᑐᑦ ᑲᔪᓯᑦᑎᐊᖅᑐᓪᓗ  

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐱᓕᕆᐊᖃᕐᔪᐊᖅᓯᒪᕗᑦ ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᑦ ᐃᓄᖕᓄᑦ 
ᐱᕋᔭᒃᑕᐅᔪᕕᓂᕐᓄᑦ ᓄᓇᕗᒻᒥᑦ ᐃᑲᔪᖅᐸᓪᓕᐊᓗᑎᒡᓗ ᐋᖅᑭᒃᓯᒪᓂᖓ ᐱᔨᑦᑎᖅᑕᒥᓂ.  

ᓄᓇᕗᒻᒥᐅᓂᑦ ᐱᕋᔭᒃᑐᓄᑦ ᐱᔨᑦᑏᓐᓇᖃᑦᑕᖅᐳᑦ ᐃᑲᔪᕋᓱᒃᖢᑎᑦ ᐊᑭᖃᖏᒃᑐᒃᑯᑦ ᐅᖄᓚᕕᐅᔪᓐᓇᖅᑐᓂᑦ (1-866-
465-5216)-ᒥᑦ ᐃᕐᖏᕐᓇᖅᓯᑎᖃᖅᖢᑎᒡᓗ ᑐᕌᕈᑕ (victimservices@gov.nu.ca)−ᒥᑦ ᐊᑐᐃᓐᓇᐅᓂᖅᓴᖁᓗᒍ.   

2015−16−ᒥᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓯᒪᕗᑦ ᖃᐅᔨᒪᑎᑦᑎᓗᑎᒡᓗ ᐱᕋᔭᒃᑕᐅᖃᑦᑕᖅᑐᓄᑦ. 
ᐃᓕᓐᓂᐊᕈᑎᓕᐅᖅᓯᒪᕗᑦ ᑕᕐᕋᔭᐅᓯᓕᐅᖅᑎᓪᓗᒋᑦ, ᑐᑭᓯᐅᒪᓂᖅ ᓄᓇᕗᒻᒥᑦ ᐃᖅᑲᖅᑐᐃᓂᐅᖃᑦᑕᖅᑐᑦ, 
ᐊᔾᔨᐅᓕᐅᕆᔭᐅᓚᐅᖅᐳᖅ ᐱᒋᐊᖅᑕᐅᓗᓂᓗ 2015−ᒥᑦ ᑲᓇᑕᒥᑦ ᐱᕋᔭᒃᑕᐅᓯᒪᔪᑦ ᕿᒪᒃᑕᐅᔪᓐᓄᓪᓗ ᐱᕋᔭᒃᑕᐅᔪᓂᑦ 
ᖃᐅᔨᒪᓂᕐᒧᑦ ᐱᓇᓱᐊᕈᓯᐊᓂ. ᑖᓐᓇ ᐱᓕᕆᐊᖑᔪᖅ ᑲᔪᖏᖅᓴᐅᑎᐅᓇᓱᐊᖅᐳᖅ ᑖᒻᒪᖏᑦᑐᓂ, ᑐᓴᐅᒪᔪᓐᓇᖁᓗᒋᑦ 
ᐱᕋᔭᒃᑕᐅᓯᒪᔪᓄᑦ ᐃᓚᖏᓪᓗ ᐃᖅᑲᖅᑐᖅᑕᐅᔪᓄᑦ. ᑕᒪᒃᑭᑦ 25−ᖑᔪᑦ ᓄᓇᓖᑦ ᑐᓴᐅᒪᔾᔪᑎᓂᑦ ᖃᕋᓴᐅᔭᒃᑯᑦ 
ᑐᖁᕕᐅᖃᑦᑕᖅᑐᓂᑦ ᐱᔪᐃᓐᓇᕐᓗᑎᒃ ᐃᑲᔪᕈᓐᓇᖁᓗᒋᓪᓗ ᐊᒻᒪ ᑕᕐᕋᔭᐅᑎᓂᑦ ᑐᑭᓯᐅᒪᓂᖅ 
ᐃᖅᑲᖅᑐᖅᑕᐅᖃᑦᑕᖅᑎᓪᓗᒋᑦ ᐱᕋᔭᒃᑕᐅᓯᒪᔪᒧᑦ ᐱᔪᓐᓇᐅᑎᖏᑦ ᓇᓗᓇᐃᖅᓯᒪᓪᓗᑎᑦ ᑲᓇᑕᒥᑦ ᐱᕋᔭᒃᑕᐅᓯᒪᔪᒧᑦ 
ᐱᖁᔭᒃᓴᑦ ᐱᔪᓐᓇᐅᖏᓐᓄᑦ. 126-ᓂᑦ ᑐᓂᐅᖃᖅᑕᐅᓚᐅᖅᐳᑦ ᑲᑎᓪᖢᒋᑦ.  

ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑏᑦ ᖃᐅᔨᒪᔭᒥᖕᓂᑦ ᐃᓕᓐᓂᐊᖅᑎᑦᑎᓚᐅᖅᐳᑦ ᑲᖏᖅᖠᓂᕐᒥᑦ ᒫᔾᔨ 2016−ᒥᑦ. 
20−ᓂᑦ ᐊᐅᓪᓚᑦᑎᖃᑦᑕᖅᑐᓂᑦ ᑲᑎᑦᑎᓚᐅᖅᐳᑦ ᓲᕐᓗ ᐸᓖᓯᒃᑯᑦ, ᐃᓄᓕᕆᔨᑦ, ᐃᓱᒪᓕᕆᔨᑦ, ᐊᐃᑉᐹᕆᖕᓄᑦ 
ᐱᓂᕐᓗᑕᐅᓕᕆᔨᑦ, ᓄᔪᒐᓕᕆᔨᑦ ᐊᒻᒪ 7-ᓂᒃ ᓄᓇᓕᖕᓂᑦ ᐃᖅᑲᖅᑐᐃᕋᓛᓕᕆᔨᑦ ᑭᕙᓪᓕᕐᒥᑦ. 
ᐃᓕᓐᓂᐊᖅᑕᐅᓚᐅᖅᑐᑦ; ᖃᐅᔨᒪᑎᑕᐅᓂᖅ ᐱᕋᔭᒃᑕᐅᓂᕐᒧᑦ, ᑐᑭᓯᐅᒪᑎᑕᐅᓂᖅ ᕿᒪᒃᑕᐅᔪᓄᑦ ᑲᑐᔾᔨᖃᑎᒌᒡᓗᑎᒡᓗ 
ᖃᐅᔨᓴᕐᓗᑎᑦ ᖃᐅᓵᓇᖅᑐᓂᑦ ᐅᐸᓗᙵᐃᔭᐅᑎᓄᑦ ᐱᕋᔭᒃᑕᐅᓯᒪᔪᒧᑦ ᐱᓕᕆᖃᑎᖃᖅᑎᓪᓗᒋᑦ ᓄᓇᑦᑎᓐᓂᑦ. 
ᖃᐅᔨᒪᔭᖕᒥᓂᑦ ᓇᓗᓇᐃᖅᓯᑎᓪᓗᒋᑦ, ᐱᕋᔭᒃᑕᐅᓯᒪᔪᒧᑦ ᐱᔨᑦᑎᖅᑎᑦ ᐃᖅᑲᖅᑐᐃᕋᓛᒧᓪᓗ ᑐᓴᕋᓱᐊᕋᔭᖅᑐᑦ 
ᖃᓄᐃᑦᑑᓂ ᐊᑲᐅᓕᐅᕈᑎᖃᒐᔪᖕᒪᖔᑕ. ᑲᔪᓯᓇᓱᐊᖅᑎᓪᓗᒋᑦ ᑐᓴᒐᒃᓴᓂ ᐱᕋᔭᒃᑕᐅᓯᒪᔪᒧᑦ ᐱᔨᑦᑎᖅᑎᑦ 
ᐱᔪᓐᓇᕐᓂᖅᑖᕋᔭᕐᒪᑦ ᐊᒻᒪ ᐱᓕᕆᐊᒃᓴᖅᑖᖅᑎᑕᐅᓗᑎᑦ ᑭᒡᒐᖅᑐᖅᑕᐅᔪᖅ ᑖᒃᑯᓄᖓᕈᔪᒃ.  

ᓯᑎᑉᐱᕆ 2015−ᒥᑦ, ᐊᑐᐊᒐᓕᕆᕝᕕᒃ ᐱᕋᔭᒃᑕᐅᖃᑦᑕᖅᑐᓄᑦ ᑲᑎᒪᑎᑦᑎᓚᐅᖅᐳᑦ ᑲᓇᑕᒥᖔᖅᑐᓂᑦ 
‘ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑎᓄᑦ ᐃᓚᖏᓐᓄᑦ ᐊᓯᐅᓯᒪᔪᓂᑦ ᐅᕝᕙᓘᓐᓃᑦ ᑐᖁᑕᐅᔪᕕᓂᕐᓄᑦ ᓄᓇᖃᖅᑳᖅᓯᒪᔪᓄᑦ 
ᐊᕐᓇᑦ. ᓄᓇᕗᒻᒥᐅᑦ ᖃᐃᖁᔭᐅᓚᐅᖅᓯᒪᕗᑦ ᐅᖃᐅᓯᖃᕈᓐᓇᖁᓗᒋᑦ ᐃᓚᖏᓐᓂᑦ ᐱᓕᕆᐊᑦᑎᕙᐅᓂᖅᐹᖑᖃᑦᑕᖅᑐᓂᑦ 
ᐊᒻᒪ ᐊᑲᐅᖏᓕᐅᕈᑎᐅᕙᓪᓕᐊᔪᓂᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑏᑦ. ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ 
ᐊᐅᓪᓚᖃᑦᑕᖅᑐᓄᑦ ᐃᑲᔫᓯᐊᓄᑦ ᑕᑯᓴᐅᑎᑕᐅᓚᐅᖅᐳᑦ ᐊᐅᓚᑦᑎᔨᓄᑦ ᐊᒻᒪ ᐊᑐᐊᒐᓕᐅᖃᑦᑕᖅᑐᓂᑦ ᐊᓯᖏᓐᓂᑦ 
ᒪᓕᒐᕐᓂᑦ ᐊᕕᒃᑐᖅᓯᒪᔪᓄᑦ ᐊᔾᔨᐸᓗᐊᓂ ᐅᕙᑦᑐᑦ ᐱᓕᕆᐊᖃᖅᐸᒃᑐᓂᑦ.   

ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᑦ ᐅᐸᓚᙵᐃᖅᓯᒪᕗᑦ ᖃᔅᓯᒐᓚᖕᓂᒡᓗ ᐃᖅᑲᓇᐃᔮᒧᑦ ᐱᕙᓪᓕᐊᔾᔪᑎᒃᓴᖏᓐᓂᑦ 
ᐃᓕᓐᓂᐊᖅᖢᑎᑦ ᐱᔪᓐᓇᕐᓂᖅᑖᒃᑲᓐᓂᖁᓗᒋᑦ ᖃᐅᔨᒪᓂᖅᓴᐅᓕᕐᓗᑎᒡᓗ ᐊᑲᐅᓂᖅᐹᒥᑦ ᐱᓕᕆᐊᖑᔪᓐᓇᖅᑐᓂᑦ 
ᑲᓇᑕᓕᒫᒥᑦ. ᑖᒃᑯᐊ ᐃᓕᓐᓂᐊᖅᑕᐅᓚᐅᖅᑐᑦ ᐱᖃᓯᐅᔾᔨᓚᐅᖅᐳᑦ;  

• ᑲᓇᑕᒥᑦ ᑲᑎᒪᓂᖃᖅᑎᓪᓗᒋᑦ ᐊᑦᒪᓐᑕᓐᒥᑦ ᐸᓖᓯᒃᑯᑦ ᑲᑐᔾᔨᖃᑎᖃᖅᖢᑎᑦ ᐊᑐᐊᒐᓕᕆᕝᕕᖕᒥᑦ 
ᐱᕋᔭᒃᑕᐅᕙᒃᑐᓄᑦ. ᑖᓐᓇ ᑲᑎᒪᓂᐅᓚᐅᖅᑐᖅ ᖃᐅᔨᓴᓚᐅᖅᐳᑦ ᐊᒃᓱᕈᖕᓇᖅᑐᓂᑦ ᐱᓕᕆᐊᒃᓴᖃᖅᑎᑦᑎᓗᑎᑦ 
ᑭᐅᖃᑦᑕᖅᑐᓂᑦ ᐊᔾᔨᒌᖏᑦᑐᓂᑦ ᐱᔭᕆᐊᖃᖅᑐᓂᑦ ᐃᓚᒌᓄᑦ ᐊᓯᐅᓯᒪᔪᓂᑦ ᐊᒻᒪ ᐃᓄᐊᖅᑕᐅᔪᕕᓂᕐᓂᑦ 
ᐃᓄᖕᓂᑦ; ᐃᑲᔪᕋᓱᐊᖅᖢᑎᑦ ᓂᕆᐅᖕᓂᕐᒧᑦ ᐱᓕᕆᐊᓂᒡᓗ ᐃᑲᔪᕈᓐᓇᖁᓗᒋᑦ ᐃᓚᒌᑦ ᐊᒻᒪ ᐱᒻᒪᕆᐅᔪᑦ 
ᖁᐊᓵᕐᓇᖅᑐᓂᑦ ᑐᓴᒐᒃᓴᓂ ᐱᔨᑦᑎᖅᑕᐅᖃᑦᑕᖅᑐᓂᑦ ᕿᒃᓵᖕᓂᓕᕆᔪᓐᓂᒡᓗ ᑎᒥᒧᑦ ᐊᒻᒪ/ᐅᕝᕙᓘᓐᓃᑦ 
ᑐᓴᖅᑕᐅᓂᖏᑦᑐᓂᑦ ᐃᓅᔪ3ᓐᓃᖅᑐᕕᓂᕐᓄᑦ.  

• “ᐃᒃᐱᒋᔭᐅᔪᒥᑦ ᑐᑭᓯᔪᓐᓇᕐᓂᕐᒧᑦ ᐱᕋᔭᒃᑕᐅᕙᒃᑐᓂᑦ ᐃᓚᖏᓪᓗ ᐱᕋᔭᒃᑐᕕᓂᐅᑉ” − 
ᐃᓕᓐᓂᐊᖅᑎᑕᐅᕐᔪᐊᖅᖢᑎᑦ (ᐃᓕᓐᓂᐊᖅᑎ ᐃᓕᓐᓂᐊᖅᑎᑕᐅᓗᓂ) ᐱᕋᔭᒃᑕᐅᔪᒧᑦ ᐊᒃᑐᖅᑕᐅᕙᒃᑐᓂᑦ 
ᐱᓕᕆᐊᒃᓴᒥᑦ ᐃᓕᓐᓂᐊᖅᑕᐅᔪᓐᓇᖅᑐᒥᑦ ᐃᖅᑲᓇᐃᔭᖃᑦᑕᖅᑐᓂᑦ ᐊᑭᓕᖅᓱᖅᑕᐅᖏᑦᑐᓂᑦ ᐅᕝᕙᓘᓐᓃᑦ 
ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᑦ ᒪᕐᕉᖕᓂᑦ ᐱᔾᔪᑎᓕᖕᓂᑦ; 1) ᐃᑲᔪᖅᑕᐅᓗᑎᑦ ᐱᕋᔭᖕᓂᒃᑯᑦ 
ᐋᓐᓂᖅᑕᐅᓯᒪᔪᓄᑦ ᐱᔭᕇᕈᓐᓇᖁᓗᒋᑦ ᐱᕋᔭᒃᑕᐅᔪᒧᑦ ᐊᒃᑐᖅᑕᐅᔪ3ᓐᓇᕐᓂᕐᒧᑦ ᐅᓂᒃᑳᓕᐊᓂᑦ 
ᐃᖅᑲᖅᑐᐃᔨᒧᑦ ᖃᓄᐃᓕᔭᐅᔪᖃᖅᑎᓪᓗᒋᑦ ᐊᒻᒪ/ᐅᕝᕙᓘᓐᓃᑦ 2) ᐃᖅᑲᓇᐃᔭᖃᑦᑕᖅᑐᓂᑦ 
ᐊᑭᓕᖅᓱᖅᑕᐅᓇᓂ ᐃᖅᑲᖅᑐᕕᖕᒥᑦ ᐃᖅᑲᓇᐃᔭᖃᑦᑕᖅᑐᓂᑦ ᐱᕙᒌᔭᕈᓐᓇᖁᓗᒍ ᐱᕋᔭᒃᑐᒧᑦ 
ᐃᓅᓯᖃᑦᑎᐊᓕᒃᑲᓐᓂᕐᓂᒧᑦ.  

• “ᐋᓐᓂᐊᓚᐅᕋᓗᐊᖅᖢᓂ ᖃᓄᐃᑦᑐᓃᕐᓗᓂ” − ᑖᓐᓇ ᐃᓕᓐᓂᐊᖅᑕᐅᓚᐅᖅᐳᖅ ᐃᓕᖅᑯᓯᒨᖓᔪᓂᑦ 
ᐅᐸᓗᙵᐃᔭᐅᑎᓂᒃ ᕿᒃᓵᖕᓂᕐᒧᑦ, ᖁᐊᖅᓵᕐᓇᖅᑐᓂ ᐊᒻᒪ ᕿᓄᐃᓵᕐᓂᕐᒧᑦ ᓄᓇᖃᖅᑳᓯᒪᔪᑦ ᓄᓇᓕᖕᓂᑦ 
ᓴᖏᓂᖅᑖᖁᓗᒋᑦ ᐅᐸᓗᙵᐃᔭᐅᑎᓂᑦ. (ᒫᔾᔨ 2016−ᒥᑦ).  

•  ᖃᐅᔨᒪᔭᒥᖕᓂᑦ ᑐᓴᐅᒪᖃᑦᑕᐅᑎᓚᐅᖅᐳᑦ ᐃᓕᓐᓂᐊᖅᑕᐅᔪᓂᑦ ᑐᕌᖓᔪᑦ ᓇᓗᓇᐃᖅᑕᐅᔭᕆᐊᓕᖕᓂᑦ 
ᓄᓇᓕᖕᓂᑦ ᑐᕌᙵᒪᑕ ᐱᕋᔭᒃᑕᐅᕙᒃᑐᓂᑦ (ᒫᔾᔨ 2016−ᒥᑦ).  

 

ᓄᓇᕗᒻᒥᑦ ᐱᕋᔭᒃᑕᐅᓯᒪᔪᒧᑦ ᐃᑲᔫᐊᖅ   

ᐱᕋᔭᒃᑕᐅᓯᒪᔪᒧᑦ ᐱᖁᔭᖅ  

ᓄᓇᕗᒻᒥᑦ ᐱᕋᔭᖕᓂᒃᑯᑦ ᐋᓐᓂᖅᑕᐅᓯᒪᔪᓄᑦ ᐱᖁᔭᖅ ᐃᓕᓴᕆᔭᐅᓯᒪᔪᑦ ᐱᕋᔭᒃᑕᐅᓯᒪᔪᒧᑦ ᐃᑲᔫᓯᐊᖅ ᑮᓇᐅᔭᑦ ᐊᒻᒪ 
ᓂᕈᐊᖅᑕᐅᖃᑦᑕᖅᑎᓪᓗᒋᓪᓗ  ᐱᕋᔭᒃᑕᐅᕙᒃᑐᓄᑦ ᑲᑎᒪᔨᕋᓛᓂᑦ.  

 

ᐱᕋᔭᒃᑕᐅᓯᒪᔪᒧᑦ ᐃᑲᔫᑎᑦ  

ᐱᕋᔭᒃᑕᐅᓯᒪᔪᒧᑦ ᐃᑲᔫᑎᑦ ᐊᔾᔨᐅᙱᑦᑐᒥᑦ ᐱᔾᔪᑎᖃᓯᐅᖑᕗᖅ ᑮᓇᐅᔭᐅᕗᖅ ᑲᒪᒋᔪᓐᓇᐅᓗᒋᑦ ᑮᓇᐅᔭᒃᓴᕐᕕᒋᔭᐅᑉ 
ᐱᕋᔭᒃᑕᐅᔪᒧᑦ ᐊᑭᓖᒃᑲᓐᓂᕈᑎᓂᑦ. ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊᖅ ᓇᖕᒥᓂᖅ ᑮᐅᔭᕐᓂᑦ ᐃᓄᖕᓄᑦ 
ᐃᑲᔫᓯᐊᖅᑖᑎᑕᐅᖃᑦᑕᖏᓪᓚᑦ ᑭᓯᐊᓂ ᐃᑲᔪᖃᑦᑕᖅᐳᑦ ᓄᓇᓕᖕᓂᖔᖅᑐᓂᑦ ᐱᓕᕆᐊᒃᓴᓂᑦ ᐊᒻᒪ ᐱᔨᑦᑎᐅᑎᐅᖃᑦᑕᖅᑐᓂ 
ᐊᒻᒪ ᐃᑲᔪᖅᑕᐅᖃᑦᑕᖅᑐᑦ ᐱᕋᔭᖕᓂᒃᑯᑦ ᐋᓐᓂᖅᑕᐅᓯᒪᔪᓄᑦ ᐅᑯᓂᖓ:  

• ᐃᓕᓐᓂᐊᖅᑎᑕᐅᓗᑎᑦ ᐊᒃᓱᕈᖕᓇᖅᑐᓂᑦ ᐊᒻᒪ ᑐᓴᖅᑎᑕᐅᓗᑎᑦ ᓄᓇᓕᖕᓂᑦ ᐊᑐᖅᑕᐅᖃᑦᑕᖅᑐᓂᑦ 

ᐃᖅᑲᓇᐃᔭᖅᑎᑦ ᐱᔭᕆᐊᖃᖅᑐᓂᑦ ᐱᔨᑦᑎᖏᓂᕐᓗ ᐱᕋᔭᖕᓂᕐᒧᑦ ᐋᓐᓂᖅᑕᐅᓯᒪᔪᓄᑦ;  

 
• ᓇᖕᒥᓂᖅ ᐱᔨᑦᑎᖅᑕᐅᓗᑎᑦ ᐱᕋᔭᒃᑕᐅᔪᕕᓂᕐᓄᑦ ᑐᐊᕕᕐᓇᖅᑐᒦᑐᓂ, ᐃᓅᓯᖓᓄᑦ ᐃᑲᔪᖅᑕᐅᓂᒃᑯᑦ, 

ᐃᑲᔪᖅᑕᐅᒃᑲᓂᕐᓂᒃᑯᑦ, ᐱᕋᔭᒃᑕᐅᓯᒪᔪᓄᑦ ᑐᓴᒐᒃᓴᓂ ᐊᒻᒪ ᐃᑲᔪᓐᓂᖅᓴᒧᐊᖅᑕᐅᑎᓪᓗᒋᑦ.  

 
• ᑭᒃᑯᑐᐃᓐᓇᑦ ᖃᐅᔨᒪᔾᔪᑎᓂᑦ ᑐᓴᒐᒃᓴᓂᒡᓗ ᐱᔪᓐᓇᐅᑎᓂᑦ ᐱᔭᒃᓴᓂᒡᓗ ᐱᕋᔭᒃᑕᐅᔪᕕᓂᕐᓄᑦ, ᐊᑐᐃᓐᓇᐅᓗᑎᑦ 

ᐱᔨᑦᑎᐅᑎᑦ, ᐱᕋᔭᒃᑕᐅᔪᓄᑦ ᐃᖅᑲᖅᑐᐃᓂᓕᕆᔪᑦ ᐊᑐᖅᑕᐅᓯᐅᓪᓗ ᐊᒻᒪ ᖃᓄᑐᐃᓐᓇᖅ ᐊᑲᐅᓕᐅᕈᑎᑦ 
ᐱᕋᔭᖕᓂᕐᒧᑦ ᐋᓐᓂᖅᑕᐅᓯᒪᔪᓄᑦ, ᐅᕝᕙᓘᓐᓃᑦ  

 
• ᖃᐅᔨᓴᕐᓗᑎᑦ ᓴᖅᑭᑎᑦᑎᓗᑎᒡᓗ ᑐᓴᒐᒃᓴᓂ ᐱᔨᑦᑎᐅᑎᐅᖃᑦᑕᖅᑐᓂᑦ ᐱᕋᔭᒃᑕᐅᔪᓄᑦ ᐱᔭᕆᐊᖃᖅᑐᓂᒡᓗ ᐊᒻᒪ 

ᐃᓱᒫᓗᑎᑦ ᐱᕋᔭᒃᑕᐅᔪᓄᑦ.  

 

ᐱᕋᔭᒃᑕᐅᓯᒪᔪᒧᑦ ᐃᑲᔪᖅᑏᑦ ᑲᑎᒪᕋᓛᖏᑦ   

ᓄᓇᕗᒻᒥᐅᓕᒫᑦ ᑭᒡᒐᖅᑐᖅᑕᐅᔪᐃᓐᓇᐅᓗᑎᑦ, ᐱᖓᓱᑦ ᐱᕋᔭᒃᑕᐅᕙᒃᑐᓄᑦ ᐃᑲᔪᖅᑏᑦ ᑲᑎᒪᔨᕋᓛᖏᑦ 
ᐱᔭᒃᓴᖅᑖᖅᑎᑕᐅᓯᒪᕗᑦ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᐱᖓᓱᓂ ᐊᕐᕌᒍᓂ. ᑲᑎᒪᔨᕋᓛᖏᑦ ᐱᒻᒪᕆᐅᒋᔭᐅᕗᑦ 
ᓄᓇᓕᖕᓂᖔᖅᑐᓂᑦ ᖃᐅᔨᒪᓂᖃᖅᖢᑎᑦ ᐊᒻᒪ ᐱᓕᕆᐊᖃᓕᒪᓪᓗᑎᑦ, ᐃᖅᑲᖅᑐᐃᓂᒃᑯᑦ ᐊᒻᒪ ᐃᓄᐃᑦ 
ᐊᑲᐅᓕᐅᕈᑎᖏᓐᓄᑦ. ᑕᒪᕐᒥᑦ ᑲᑎᒪᔨᕋᓛᑦ ᑭᒡᒐᖅᑐᐃᖃᑦᑕᖅᐳᑦ ᐃᓚᖏᓐᓂᑦ ᐱᖓᓱᓂᒃ ᐊᕕᒃᑐᖅᓯᒪᔪᓂᑦ ᓄᓇᕗᒻᒥᑦ. 
ᐅᓪᓗᒥᑦ ᑲᑎᒪᔨᕋᓛᖑᔪᑦ ᐅᑯᐊᖑᕗᑦ:  

ᐅᓘᑕ ᐅᖓᓛᖅ ᕿᑭᖅᑖᓗᖕᒥᑦ − ᑲᑎᒪᔨᕋᓛᓄᑦ ᑲᑎᒪᑎᑦᑎᔨ  

ᐹᒥᓚ ᒍᕉᔅ ᕿᑎᕐᒥᐅᓂᑦ   

ᓯᓰᓕᐊ ᑯᕐᓗᒃ ᑭᕙᓪᓕᕐᒥᑦ   

ᓄᓇᕗᒻᒥᐅᓕᒫᓄᑦ ᒪᕐᕉᐃᒃᓱᖅᖢᑎᑦ ᐊᕐᕌᒍᒧᑦ ᐱᔪᒪᖃᑦᑕᖅᐳᑦ ᑐᒃᓯᕋᐅᑎᓂᑦ. ᑐᒃᓯᕋᐅᑎᑦ 
ᐱᔭᐅᔭᕇᖅᓯᒪᓕᖅᑎᓪᓗᒋᑦ, ᑲᑎᒪᔨᕋᓛᑦ ᕿᒥᕐᕈᖃᑦᑕᖅᐳᑦ ᑐᒃᓯᕋᖅᑕᐅᔪᓕᒫᓂᑦ ᐊᒻᒪ ᐱᓕᕆᐊᖑᖁᔭᐅᔪᑦ 
ᒥᓂᔅᑕ ᒪᓕᒐᓕᕆᔨᒃᑯᓐᓂᑦ ᑮᓇᐅᔭᕐᓂᑦ.  

ᐱᕋᔭᒃᑕᐅᔪᓄᑦ ᐱᔨᑦᑎᖅᑏᑦ  

ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑎ ᓄᓇᓕᖕᓂᖔᖅᑐᓂᑦ ᐱᓕᕆᐊᖃᑎᖃᖅᑕᖅᐳᑦ ᑲᑐᔾᔨᖃᑎᒌᒐᓱᐊᖅᖢᑎᒡᓗ ᑐᒃᓯᕋᖅᑕᐅᔪᓄᑦ 
ᑮᓇᐅᔭᕐᓂᑦ ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊᓂᑦ ᐅᑯᓂᖓ; ᑐᓴᐅᒪᑎᑕᐅᓗᑎᑦ, ᐊᐱᖅᑯᑎᓂᑦ ᑭᐅᔭᐅᓪᓗᑎᑦ ᐃᑲᔪᖅᖢᑎᒡᓗ 
ᐱᕙᒌᔭᖅᓯᓪᓗᑎᑦ ᑐᒃᕋᖅᑕᐅᔪᓂᑦ ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊᓄᑦ ᑲᑎᒪᔨᕋᓛᑦ.  

ᐊᕐᕌᒍᓚᐅᖅᑐᖅ, ᐱᔨᑦᑎᖅᑎ ᐱᓕᕆᐊᖃᖅᓯᒪᕗᖅ ᐱᕙᓪᓕᐊᔾᔪᑎᒃᑲᓐᓂᕐᓂᑦ ᓴᖅᑭᑎᑦᑎᔪᓐᓇᖁᓗᒍ ᐱᕋᔭᒃᑕᐅᕙᒃᑐᓄᑦ 
ᐃᑲᔫᓯᐊᓂ ᓲᕐᓗ ᐃᑲᔫᑎᓂᑦ ᐊᖏᕈᑎᓕᐅᓂᕐᒧᑦ ᐅᓂᒃᑳᓕᐊᓂ ᑎᑎᖅᑲᑎᒍᑦ ᐊᑲᐅᓯᔾᔫᒥᔪᓐᓇᖁᓗᒋᑦ.   

ᖃᐅᔨᓴᖅᑕᐅᓯᒪᔪᑦ ᐃᑲᔫᑎᓄᑦ ᐊᖏᕈᑎ ᓴᓇᔭᐅᓚᐅᖅᓯᒪᕗᖅ ᒪᓕᒐᓕᕆᔨᒃᑯᑦ ᒪᓕᒐᓕᕆᔨᖏᓐᓂᑦ ᑐᒃᕋᖅᑕᐅᔪᑦ ᐱᓕᕆᐊᑦ 
ᑭᖑᓪᓕᕐᒥᓪᓗ ᐅᓂᒃᑳᓕᐊᖑᑦᑎᐊᖃᑕᐅᕋᓗᐊᒪᖔᑕ. ᓄᑖᖅ ᐅᓂᒃᑳᓕᐊᖅ ᐃᑲᔫᑎᓄᑦ ᐊᔪᓐᓇᕈᓐᓂᖅᐹᓪᓕᑎᖅᑎᓯᐅᖑᕗᑦ 
ᑐᒃᓯᕋᖅᑐᓂᑦ ᐊᑕᐅᓯᕐᒥᑦ ᐅᖃᐅᓯᖃᖅᑐᓂᑦ ᐅᕝᕙᓘᓐᓃᑦ ᐃᓕᓐᓂᐊᖅᓯᒪᑦᑎᐊᖏᑦᑐᓂᑦ ᐅᓂᒃᑳᓕᐅᕈᓐᓇᖏᑦᑐᓄᑦ 
ᐱᓕᕆᐊᖏᓐᓂᑦᕐ.  

ᖃᖓᒍᒃᑲᓐᓂᖅ, ᐱᕋᔭᒃᑕᐅᕙᒃᑐᓄᑦ ᐱᔨᑦᑎᖅᑏᑦ ᖃᐅᔨᓴᖅᓯᒪᕗᑦ ᐱᓕᕆᐊᒃᓴᖏᓐᓂᑦ ᐱᕋᔭᒃᑕᐅᕙᒃᑐᓄᑦ ᐃᑲᔪᖅᑏᑦ 
ᑲᑎᒪᔨᕋᓛᖏᑦ ᖃᓄᖅ ᐃᑲᔪᒃᑲᓐᓂᕈᓐᓇᒪᖔᑕ ᐱᕋᔭᖕᓂᕐᒧᑦ ᐋᓐᓂᐊᖅᑕᐅᕙᒃᑐᓂᑦ. ᑖᓐᓇ ᑐᕌᒐᐅᔪᓐᓇᕐᒪᑦ 
ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ ᐱᕋᔭᖕᓂᕐᒧᑦ ᐋᓐᓂᖅᑕᐅᓯᒪᔪᓄᑦ ᐃᑲᔫᓯᐊᖏᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ.  

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ  

ᑕᑯᓗᒍ ᐊᒡᒍᖅᓯᒪᔪᖅ A  

ᐊᐅᓚᓂᕐᒧᑦ ᐊᑭᓖᐅᑎᑦ  
 
ᒪᕐᕉᐃᖅᓱᖅᖢᑎᑦ ᐊᕐᕌᒍᒧᑦ, ᓄᓇᓕᖕᓂᑦ 
ᐱᓕᕆᐊᒃᓴᖏᓐᓄᑦ 
ᑐᒃᓯᕋᐅᑎᓕᐅᖁᔨᖃᑦᑕᖅᐳᑦ, 
ᓄᓇᓕᓕᒫᓄᑦ. ᐅᑯᐊ ᐊᐅᓚᓂᕐᒧᑦ 
ᐊᑭᓖᐅᑎᑦ ᐱᓕᕆᐊᒃᓴᓪᓗ 
ᐊᖏᖅᑕᐅᓯᒪᕗᑦ ᑮᓇᐅᔭᕐᓂᑦ:  
 
ᓴᓪᓕᕐᒥᐅᑦ ᐊᕐᓇᖏᑦ 
ᕿᑐᕐᖓᐅᔭᓕᐅᓚᐅᖅᑐᑦ.  
 
ᐱᓕᕆᐊᒃᓴᖅ A) ᐊᕐᓇᑦ 
ᕿᑐᕐᖓᐅᔭᓕᐅᓚᐅᖅᑐᑦ, ᓴᓪᓕᕐᒥᑦ  
 

ᓴᓪᓕᕐᒥᑦ ᐃᖅᑲᖅᑐᐃᔨᕋᓛᓕᕆᔨᒧᑦ ᐱᓕᕆᐊᖑᓚᐅᖅᑐᖅ ᐱᕙᒌᔭᖅᓯᒪᑦᑎᐊᓚᐅᖅᐳᖅ. ᑖᓐᓇ ᐱᓕᕆᐊᖑᓚᐅᖅᑐᖅ 
ᐊᕐᓇᕐᓄᑦ ᐃᑲᔫᑎᐅᓇᓱᒃᐳᖅ ᖁᓚᙱᓐᓂᖅᓴᐅᓕᕐᓇᖅᐳᖅ, ᐃᒻᒥᓂ ᐱᔭᕆᐅᖅᓴᕐᓂᑦᒧ ᐃᓅᓯᕐᒥᓪᓗ 
ᖃᓄᐃᖏᑦᑎᐊᕐᓂᕐᒧᓪᓗ. ᐱᖃᑕᐅᔪᑦ ᐃᓕᓐᓂᐊᓚᐅᖅᐳᑦ ᒥᖅᓱᕐᓂᕐᒥᑦ ᓂᖅᖠᐅᓂᕐᒥᓪᓗ, ᐃᓅᑎᐊᕈᓐᓇᕐᓂᒥᒡᓗ 
ᐱᓂᕐᓗᒃᑕᐅᖃᑦᑕᖏᓪᓗᑎᑦ ᐱᔪᓐᓇᐅᑎᒋᖕᒪᒡᔪᒃ.  
 
ᑐᒃᓯᕋᓚᐅᖅᐳᑦ: $15,000.00 
 
 ᐱᓕᕆᐊᒃᓴᖅ B) ᐱᕋᔭᒃᑕᐅᕙᒃᑐᓄᑦ ᐃᑲᔪᕐᓂᕐᒧᑦ ᐊᐅᓚᑦᑎᔨᐅᓂᕐᒧᑦ, ᐃᖃᓗᖕᓂᑦ 

ᑖᓐᓇ ᐱᓕᕆᐊᖑᓚᐅᖅᑐᖅ ᓴᓇᔭᐅᓚᐅᖅᓯᒪᕗᖅ ᒪᒃᑯᒃᑐᓂᑦ ᐊᐅᓪᓚᑦᑎᔨᐅᓂᕐᒧᑦ ᐊᒻᒪ ᑐᓴᐅᒪᑎᑦᑎᖃᑦᑕᕐᓂᒧᑦ 
ᐱᔪᓐᓇᕐᓂᖅᑖᕈᑎᐅᕗᑦ ᐃᑲᔪᕈᓐᓇᖁᓗᒋᑦ ᐊᓯᖏᓐᓂᑦ ᒪᒃᑯᒃᑐᓂᑦ ᐱᕋᔭᖃᑦᑕᖅᑐᓂᑦ ᐅᕝᕙᓘᓐᓃᑦ ᐋᓐᓂᖅᓯᔪᕕᓂᕐᓂᑦ. 
ᒪᒃᑯᒃᑐᑦ ᒪᒃᑯᒃᑑᖃᑎᒥᓂᑦ ᐅᒃᐱᕈᓱᒐᔪᒃᐳᑦ ᐅᖃᐅᓯᖃᖅᑎᓪᓗᒋᑦ ᐅᓂᒃᑳᓕᐊᒥᖕᓂᑦ ᐅᖃᐅᔾᔨᕈᓐᓇᖁᓗᒋᑦ 
“ᖃᓄᐃᓕᑲᓐᓂᕆᐊᕐᓂᕐᒥᑦ”, ᐃᒃᐱᒋᔭᕐᒥᓂᑦ ᐃᑲᔪᖅᑕᐅᔪᓐᓇᖁᓗᒋᑦ ᐊᒻᒪ/ᐅᕝᕙᓘᓐᓃᑦ ᐃᓱᒪᒥᒍᑦ ᐱᔨᑦᑎᖅᑕᐅᖁᓗᒋᑦ. 
ᑖᓐᓇ ᐃᓕᓐᓂᐊᕈᑎᒃᓴᖅ ᐱᕙᒌᔭᖅᑎᑦᑎᓯᐅᖑᕗᖅ ᒪᒃᑯᒃᑐᓂᑦ ᐱᔪᓐᓇᕐᓂᑖᖁᓗᒋᑦ ᐊᒻᒪ ᐃᑲᔪᕐᓗᑎᑦ 
ᐊᐅᓚᑦᑎᔨᒃᓴᐅᓂᕐᒧᑦ ᓄᓇᖏᓐᓂᑦ.  

ᑐᒃᓯᕋᖅᓯᒪᕗᑦ: $15,000.00 

ᐱᓕᕆᐊᒃᓴᖅ C) ᐃᓅᖃᑎᖃᑦᑎᐊᕐᓂᕐᒨᖓᔪᑦ – ᐸᖕᓂᖅᑑᕐᒥᑦ  
 
ᑖᓐᓇ ᐱᓕᕆᐊᖑᓚᐅᖅᓯᒪᕗᖅ ᐸᖕᓂᖅᑑᕐᒥᑦ. ᐋᖅᑭᒃᑕᐅᓯᒪᕗᖅ ᐃᓕᓐᓂᐊᕈᑎᓂᑦ ᐅᖃᖃᑎᒌᖕᓂᒃᑯᑦ ᐱᓕᕆᐊᒃᓴᓂᒡᓗ 
ᐃᓄᖕᓂᑦ (ᐱᓗᐊᖅᑐᒥᑦ ᒪᒃᑯᒃᑐᓂ) ᐸᖕᓂᖅᑑᕐᒥᐅᓄᑦ ᐃᓅᖃᑎᖃᑦᑎᐊᖏᓐᓂᑰᔪᓂ. ᑖᓐᓇ ᐱᓕᕆᐊᖑᓚᐅᖅᑐᖅ 
ᐃᓅᓕᓴᖅᑕᐅᖃᑦᑕᕆᕗᑦ ᐱᖃᑕᐅᔪᓄᑦ.   
 
ᑐᒃᓯᕋᖅᓯᒪᔪᑦ: $14,710.00 
 
ᐱᓕᕆᐊᒃᓴᖅ D) ᐊᖑᑎᑦ ᒪᒃᑯᒃᑐᑦ ᐃᓕᖅᑯᓯᕐᒨᖓᔪᓂᑦ ᒪᒥᓴᕐᓂᐅᓚᐅᖅᑐᖅ, ᐃᖃᓗᒃᑑᑦᑎᐊᕐᒥᑦ  
 
ᐊᖑᑎᑦ ᒪᒃᑯᒃᑐᑦ ᐃᓕᖅᑯᓯᓕᕆᔾᔪᓯᓄᑦ ᒪᒥᓴᓚᕐᓂᖃᓚᐅᖅᐳᑦ ᐃᖃᓗᒃᑑᑦᑎᐊᕐᒥᑦ ᖃᓄᐃᖏᑦᑎᐊᕐᕕᐊᓂ 
ᐋᖅᑭᒃᑕᐅᓗᓂ. ᑖᓐᓇ ᐃᓕᓐᓂᐊᕈᑎᐅᓚᐅᖅᐳᖅ ᐃᓱᒪᒋᔭᐅᓪᓗᑎᑦ ᐱᔪᓐᓇᕐᓂᕐᒧᑦ, ᐊᐅᓚᑦᑎᔨᐅᓂᕐᒧᑦ ᐱᔭᒃᓴᖏᓪᓗ 
ᒪᒃᑯᒃᑐᑦ. ᐱᐅᔪᒥᑦ ᐱᓕᕆᐊᖑᕗᖅ, “ᐅᓪᓗᒥᒨᖓᔪᓂᑦ ᐱᓕᕆᐊᖃᖅᖢᑎᒡᓗ. ᐱᖃᑕᐅᔪᑦ ᑐᓴᐅᒪᖃᑦᑕᐅᑎᔪᓐᓇᖁᓗᒋᑦ, 
ᐱᓕᕆᐊᕆᓚᐅᖅᓯᒪᔭᖏᓐᓂᑦ ᐊᒻᒪ ᓯᓚᑐᓂᒃᑯᑦ, ᐱᕙᒌᔭᕐᓗᑎᑦ ᐱᓕᕆᐊᒃᓴᖏᓪᓗ ᐱᓕᕆᐊᕆᓕᕐᓗᓂᒋᑦ.  
 
ᑐᒃᓯᕋᓚᐅᖅᑐᑦ: $ 14,788.00 
 
ᐱᓕᕆᐊᒃᓴᖅ E) ᐊᕐᓇᑦ ᒪᒃᑯᒃᑐᑦ ᐃᓕᖅᑯᓯᕐᒨᖓᔪᓂᑦ ᒪᒥᓴᕐᓂᐅᓚᐅᖅᑐᖅ, ᐃᖃᓗᒃᑑᑦᑎᐊᕐᒥᑦ   
 
ᐊᕐᓇᓄᑦ ᒪᒃᑯᒃᑐᑦ ᐃᓕᖅᑯᓯᕐᒨᖓᔪᓂᑦ ᒪᒥᓴᕐᓂᐅᓚᐅᖅᑐᖅ  ᐱᓕᕆᐊᖑᓚᐅᖅᐳᖅ ᐃᖃᓗᒃᑑᑦᑎᐊᕐᒥᑦ 
ᖃᓄᐃᖏᑦᑎᐊᕐᕕᐊᓂ. ᑖᓐᓇ ᐃᓕᓐᓂᐊᕈᑎᐅᓚᐅᖅᐳᖅ ᐃᓱᒪᒋᔭᐅᓪᓗᑎᑦ ᐱᔪᓐᓇᕐᓂᕐᒧᑦ, ᐊᐅᓚᑦᑎᔨᐅᓂᕐᒧᑦ 
ᐱᔭᒃᓴᖏᓪᓗ ᒪᒃᑯᒃᑐᑦ. ᐱᐅᔪᒥᑦ ᐱᓕᕆᐊᖑᕗᖅ, “ᐅᓪᓗᒥᒨᖓᔪᓂᑦ ᐱᓕᕆᐊᖃᖅᖢᑎᒡᓗ. ᐱᖃᑕᐅᔪᑦ 
ᑐᓴᐅᒪᖃᑦᑕᐅᑎᔪᓐᓇᖁᓗᒋᑦ, ᐱᓕᕆᐊᕆᓚᐅᖅᓯᒪᔭᖏᓐᓂᑦ ᐊᒻᒪ ᓯᓚᑐᓂᒃᑯᑦ, ᐱᕙᒌᔭᕐᓗᑎᑦ ᐱᓕᕆᐊᒃᓴᖏᓪᓗ 
ᐱᓕᕆᐊᕆᓕᕐᓗᓂᒋᑦ. 
 
ᑐᒃᓯᕋᖅᑕᐅᔪᖅ: $ 14,788.00 
 

ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ ᐊᐅᓪᓚᖃᑦᑕᖅᑐᓄᑦ ᐃᑲᔫᓯᐊᑦ   

ᒪᓕᒐᓕᕆᔨᒃᑯᑦ ᑮᓇᐅᔭᖃᖅᑎᑦᑎᓚᐅᖅᐳᑦ ᐊᕐᕌᒍᓂ ᑕᓪᓕᒪᓂᑦ ᒐᕙᒪᑐᖃᒃᑯᓐᓂᑦ ᖃᐅᔨᓴᖅᑕᒥᓂᒃ ᑕᐃᔭᐅᕗᖅ 
“ᓄᓇᕗᒻᒥᑦ ᐱᕋᔭᒃᑕᐅᕙᒃᑐᓄᑦ ᐊᐅᓪᓚᖃᑦᑕᖅᑐᓄᑦ ᐃᑲᔫᓯᐊᑦ”. ᑮᓇᐅᔭᑦ ᐱᔪᓐᓇᖅᑎᑦᑎᖃᑦᑕᖅᐳᑦ ᐊᒃᑐᖅᑕᐅᓯᒪᔪᓄᑦ 
ᑐᖁᑎᑦᑎᓂᕐᒧᑦ ᐊᓯᖏᓪᓗ ᐱᕋᔭᖕᓂᕐᒧᑦ ᐋᓐᓂᐊᖅᑕᐅᔪᕕᓂᕐᓄᑦ ᓄᓇᕗᒻᒥᑦ ᐊᐅᓪᓚᕈᓐᓇᖁᓗᒋᑦ ᐱᖃᑕᐅᓗᑎᒡᓗ 
ᐃᓚᖏᓐᓂᑦ ᐃᖅᑲᖅᑐᐃᔾᔪᑕᐅᖃᑕᖅᑐᓂᑦ ᓯᓚᑖᓂ ᓄᓇᖏᓐᓂᑦ. ᐊᕐᕌᒍᑕᒫᖅ, ᑮᓇᐅᔭᑦ ᐊᖏᖅᑕᐅᓯᒪᔪᑦ 
ᐱᓕᕆᐊᒃᓴᒧᑦ ᒪᓕᒋᐊᖃᖅᑎᑕᐅᓯᒪᕗᑦ ᓲᕐᓗ ᐊᐅᓪᓚᕆᐊᖃᖅᑎᓪᓗᒋᑦ, ᑐᔪᒥᕕᒃᓴᖏᓐᓄᑦ ᓂᕆᔾᔪᑎᒋᓂᐊᖅᑕᖏᓪᓗ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ. ᒫᓇᒧᑦ ᑎᑭᓪᓗᒍ, ᐱᓕᕆᐊᖑᓚᐅᖅᐳᖅ 175−ᓂᒃ ᐱᕋᔭᒃᑕᐅᔪᕕᓂᕐᓄᑦ, ᐃᓚᒌᓄᑦ ᐊᒻᒪ 
ᐃᑲᔪᖃᑦᑕᖅᑐᓂᑦ ᐃᖅᑲᖅᑐᐃᔪᖃᖅᑎᓪᓗᒍ ᓯᓚᑖᓂ ᓄᓇᖓᓂ.  

ᓄᓇᕗᒻᒥᑦ ᐱᕋᔭᖕᓂᒃᑯᑦ ᐋᓐᓂᖅᑕᐅᓯᒪᔪᓄᑦ ᐸᖅᑭᐅᔾᔪᑎᑦ  

ᓄᓇᕗᒻᒥᑦ ᐱᕋᔭᖕᓂᕐᑯᑦ ᐋᓐᓂᖅᑕᐅᓯᒪᔪᓄᑦ ᐸᖅᑭᔭᐅᔾᔪᑎᑦ ᐊᐅᓚᑕᐅᖃᑦᑕᖅᐳᑦ ᐱᕋᔭᒃᑕᐅᓯᒪᔪᒧᑦ ᐱᔨᑦᑎᕋᖅᑎᑦ 
ᓄᓇᓕᖕᓂᑦ ᒪᓕᒐᓕᕆᔨᒃᑯᑦ ᐊᒻᒪ ᑮᓇᐅᔭᑦ ᐃᑲᔫᓯᐊᓄᑦ ᐊᖏᕈᑎᓕᐅᖅᓯᒪᕗᑦ ᒐᕙᒪᑐᖃᒃᑯᓐᓂᑦ. ᐱᓇᓱᐊᖅᐳᑦ 
ᐃᑲᔪᕐᓂᖅᓴᐅᓕᕐᓗᑎᑦ ᐱᔨᑦᑎᖅᑕᐅᑎᓪᓗᒋᓪᓗ ᐱᕋᔭᖕᓂᒃᑯᑦ ᐋᓐᓂᖅᑕᐅᓯᒪᔪᓄᑦ ᓄᓇᕗᒻᒥᑦ ᐱᔨᑦᑎᖅᑕᐅᑲᑎᒋᑎᓪᓗᒋᑦ 
ᐱᕋᔭᒃᑕᐅᔪᒧᑦ, ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑕᐅᓂᖅ ᖃᐅᔨᒪᔾᔪᑎᓂᒡᓗ, ᑲᑐᔾᔨᖃᑎᒌᓪᓗ ᐊᓯᖏᓪᓗ ᒐᕙᒪᒃᑯᓐᓂᑦ 

ᒐᕙᒪᐅᖏᑦᑐᓂᒡᓗ ᑭᒡᒐᖅᑐᐃᔪᓂᑦ ᐱᕙᒌᔭᐅᑎᑦ, ᐱᖃᑕᐅᕗᑦ ᐱᕙᓪᓕᐊᓂᕆᔭᖓᑦ ᐱᕋᔭᒃᑕᐅᓯᒪᔪᒧᑦ ᐱᔨᑦᑎᕋᐅᑎᓄᑦ 
ᐊᑐᐊᒐᕐᓂᑦ ᐊᒻᒪ ᐊᑐᖅᑕᐅᓯᐅᓂᒃ.  

ᐊᒡᒍᖅᓯᒪᔪᖅ A: ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ  

 
ᐅᓂᒃᑳᖅ ᑮᓇᐅᔭᒃᓴᕐᕕᒋᔭᐅᔪᑦ ᐊᐅᓚᓂᕐᒧᓪᓗ ᐊᑭᓕᐅᑎᑦ  

ᐄᑉᐳ 1, 2015−ᒥᑦ – ᒫᔾᔨ 31, 2016−ᒧᑦ  

ᑮᓇᐅᔭᒃᓴᖅᑕᐅᔪᑦ   

ᑲᑎᓪᓗᒋᑦ ᒪᒃᐱᖅᑕᐅᑎᓪᓗᒍ                      $ 200,023.75 

ᐱᕋᔭᒃᑕᐅᓯᒪᔪᒧᑦ ᐊᑭᓖᒃᑲᓐᓂᕈᑎᑦ − ᓄᓇᕗᒻᒥᑦ                                         $ 0.00 

ᐱᕋᔭᒃᑕᐅᓯᒪᔪᒧᑦ ᐊᑭᓖᒃᑲᓐᓂᕈᑎᑦ 
−ᒐᕙᒪᑐᖃᒃᑯᑦ                                                                $54,971.38 

ᐱᕋᔭᒃᑐᓄᑦ ᑮᓇᐅᔾᔭᒍᑎᑦ                         $0.00 

ᐱᓕᕆᐊᑦ ᐱᔭᕇᓂᖏᑦᑐᑦ 
ᐅᑎᕐᕕᐅᔪᑦ                                                                             
                                                                                $ 0.00 

ᕿᑐᕐᖏᐅᕈᑎᑦ ᓄᐊᑦᑐᓯᒪᔪᑦ 
(2015−2016)                                                                $ 1,708.04 

ᑲᑎᓪᓗᒋᑦ                                                                              
                                                                         $ 256,703.17 

ᐊᐅᓚᓂᕐᒧᑦ ᐊᑭᓕᐅᑎᑦ 

ᐊᐅᓚᓂᕐᒧᑦ ᐊᑭᓕᐅᑎᑦ  – ᐃᑲᔫᓯᐊᓄᑦ ᐊᖏᕈᑎᑦ                    $ 103,084.50 

ᑲᑎᒪᔾᔪᓯᐊᑦ                                             $ 3,175.00     

ᑲᑎᓪᓗᒋᑦ                                                                  $ 106,259.50 

 

ᑲᑎᓪᓗᒋᑦ ᒪᑐᑎᓪᓗᒍ                                                         $ 150,443.67 

 
ᑲᑎᓪᓗᒋᑦ ᑮᓇᐅᔭᒃᑯᕕᖕᒥᑦ ᐊᑭᖓ ᐊᖏᖅᑕᐅᓯᒪᔪᑦ ᐱᓕᕆᐊᒃᓴᑦ ᐊᔾᔨᒋᒐᔭᖏᑕ ᓱᖃᐃᒻᒪ ᓯᒃᑮᑦ ᐱᔭᕇᖅᑕᐅᓚᖏᒻᒪᑕ 
ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊᓄᑦ ᑮᓇᐅᔭᒃᑯᕕᐊᓂ. ᐃᖅᑲᖅᑐᐃᔨᕋᓛᓕᕆᔨ ᑐᓴᐅᒪᑎᑦᑏᓐᓇᖃᑦᑕᖅᐳ7ᖅ ᐱᓕᕆᐊᒃᓴᒧᑦ 
ᑭᒡᒐᖅᑐᖃᑎᒋᔭᕐᒥᓂᒃ.  

